
17 februar 2010

Inatsisartut suleriaasianni § 36 imm. 1 naapertorlugu Naalakkersuisunut apeqqut imaattoq

sagqummiuppara:

Polaroil A/S Maniitsumit Sisimiunut nuutinneqarnissaanik apeqqutinnut Naalakkersuisup
siulittaasuata akissutaa naammaginngilluinnarakku imatut apeqqutinik

ingerlatitseqqippunga.
Naalakkersuisunut apeqqut:

1. Qeqqani kommunimi kommunalbestyrelsimi ilaasortat Polaroilip nuutinneqarnissaa
pillugu qanoq ittumik ilusilimmillu suleqatigineqarlutillu ilisimatinneqarsimappat?

2. Inatsisartuni Aningaasaqarnermut ataatsimiititaliaq pisut pillugit
malinnaatinneqarsimava, taamaassimappat qanoq aamma qanga?

3. Polaroilip Sisimiunut nuutinneqarnera qanoq aningaasartuuteqarfiussava?

4. Polairoilimi ukiorpassuit sulisuusut Maniitsumiiginnarusuttut sunut suliffinnut
neqeroorfigineqarpat?

5. Ukiuni Kkingullerni Maniitsumi suliffippassuit allanut nussorneqarnermikkut
annaasat allanik taarteqarnissaannik iliuusissanik allanik Naalakkersuisut qanoq
pilersaaruteqarpat?

6. Greenland Venture Maniitsumi qullersaqarfeqartup allamut nussorneqarnera
pillugu Naalakkersuisut inatsisartunut nassuiaateqarnissani qaqugu pilersaarutigaa?

7. Nunami imminermi Naalakkersuisoq pisut Maniitsumut avaanngunartut pillugit
ganoq oqaasissaqarpa?

(Inatsisartuni ilaasortaq, Ruth Heilmann Siumut)
Tunngavilersuut:

12 januar apeqqutinnut tunngatillugu Naalakkersuisup siulittaasuata Hr. Kuupik Kleistip akissutaa
qalliinnarsiortoq  pakatsinaqisorlu  naammaginanngilluinnarpoq.  Naalakkersuisut  siulissi
sapiissuseqarluartumik ~ paasinnittumillu  ingerlatsisimanerat  pillugu annertuumik
qutsavigisariagartuupput. Taakkua  suliffiit sulisuisalu ~ Maniitsumi piusut ataqqinnittumik

paasinnittumillu ~ Maniitsumiiginnarnissaannik ~ piumasaqartarsimammata.tassanilu ~ aamma
Polaroilip Maniitsumiittuarnissaa isu-magisimallugu.

Maannakkut ~ Maniitsup  inuisa sutigut tamatigut suliffinnik  piiaaffigineqartuarnini
attakkuminaatsippaat ~ qatsulluinnarlugulu.  Allaanngilaq kommunerujussuanngorneq
utoqqatsissutiliullugu Maniitsoq sutigut tamatigut pimoorutivillugu inuerusarneqartoq, ilami
kommunip  allaffissuani  suliffiit  inuerukkaluttuinnartinneqarput. = Qanga  Maniitsoq
uummaarissaarfiulersimagaluartoq ullumikkut allaalluinnarpoq, sulilu Polaroilip annaaneratigut
pissutsit suli ajorseriartinneqarnissaat ajuusaarnaqisumik tamatta takorloorsinnaalereerparput.

Taamaattumik polaroilip Sisimiunut nuunnissaata unitsinneqarnissaa Naalakkersuisunut
piaarnerpaamik sakkortunerpaamik piumasarissallugu pissusissamisoorluinnarpoq.



